
CULLETTIVITA TERRITURIALE DI CORSICA 
              ASSEMBLEA DI I ZITEDDI 
 
 

SESSIONE URDINARIA DI 2014-2015 
 

U 19 DI GHJUGNU DI U 2015 
 

N° 2015/O1/004 

 
 

 
MUZIONE CÙ DUMANDA D’ESAME IN 

PRIURITÀ  
 

 

- PRUPOSTA DA : I ZITELLI DI A SCOLA DI 6° UZZIONE ARTE PLASTICU DI U 
CULLEGIU LETIZIA BONAPARTE 

 
- OGETTU :  METTA IN PIAZZA D’UNA CASSULA TEMPURARIA 
___________________________________________________________________ 
 

 
CUNSIDERENDU chὶ a scola hè à tempu un locu di trasmissione trà e 

generazione ma dinù un locu prasceltu per mantene a memoria ; 
 
CUNSIDERENDU chὶ u cullegiu permette di receve e chjave di a 

cunniscenza di u mundu ; 
 
CUNSIDERENDU chὶ i giovani sὸ i citadini di dumani ; 
 
CUNSIDERENDU chὶ ogni passu fattu oghje da l’omu cuntarà in l’avvene ; 
 
CUNSIDERENDU chὶ piglià in contu st’idea rivene à scrivesi in una dimarchja 

di svilippu à longu andà ; 
 
CUNSIDERENDU chὶ oghje u nemericu permette a cunservazione precisa di 

l’infurmazione ; 
 
CUNSIDERENDU chὶ i stabilimenti sculari sὸ lochi prascelti per permette à i 

sculari di parlà di u so cuttidianu ma dinù a casa chὶ accoglie u sviluppu di e so 
primure, di a so capacità à emette idee per u mondu di dumane ; 

 
CUNSIDERENDU chὶ u mondu si trasforma davanti à noi è chè no avemu a 

pussibilità di verificà sè e nostre vuluntà sὸ rializate ; 
 
CUNSIDERENDU chὶ i sculari inguadradi da i so insegnanti è incù u sguardu 

di i capi stabilimenti pudarianu unisce tuttu ciὸ chὶ hè statu campatu da e 
generazione nati in l’anni 2000 (ghjurnali, ritratti, filmetti, musiche, piani di a cità…) ; 

CUNSIDERENDU ste future persone maiὸ ponu prupone una visione di 
l’avvene è puderanu verificà se i so ingagiamenti saranu stati effettivi da quὶ à 35 
anni (2050) ; 

 
CUNSIDERENDU ch’ellu s’agisce d’un prugettu maestru chὶ pudaria unisce 

una generazione ingiru à u so cumunu d’oghje è di dumane ; 
 

L’ASSEMBLEA DI I ZITEDDI 
 
DUMANDA à l’Assemblea di Corsica : 
 

- Di piglià e misure adatte per riunisce i partenarii, serve di matrice tecnica, per 
esse u puntellu di a vita di stu prugettu ; 

 
- Di dà l’auturisazione à i stabilimenti sculari d’apre ste cassule numeriche chὶ 

francheranu u tempu. 
 

Per quassa, l’Assemblea di Corsica mettaria tutta a so energia è e so 
cumpetenza umane è puru logistiche à prὸ di la culletta, a numerisazione, 
l’arrisgistramentu di ciὸ chὶ puderia esse cunsideratu cumè a testimunianza d’une 
generazione. 

 
 


